Туймәт төп белем мәктәбендә

 “Җиңү язы” акциясе кысаларында  үткән чаралар.
Олыларның киңәше алтынга тиң торырлык.

Туймәт төп белем бирү мәктәбенең  8 нче сыйныф укучылары “Җиңү язы” акциясе кысаларында тыл ветераннары Вәлиев Габрәхим бабай һәм Вәлиева Кәримә әби яннарына хәл белергә бардылар. Алар укучыларны шатланып каршы алдылар. Өлкән буын вәкилләре белән балалар сөйләшеп утырдылар, аларны күп нәрсә кызыксындырды.

Габдрәхим бабай белән Кәримә әби  үзләренең яшь чаклары белән хәзерге балаларны чагыштырып, аларга гыйбрәтле мисаллар да сөйләделәр.  Укучыларга тәртипле һәм акыллы булып үсәргә киңәш иттеләр.

Билгесез солдат һәйкәле янында.
Бөек Җиңүнең 72 еллыгын уңаеннан Туймәт төп белем мәктәбенең 6-7 сыйныф укучылары авыл үзәгендә урнашкан Билгесез солдат һәйкәле янына бардылар. Укытучы апалары Бөек Ватан сугышында катнашучы ветераннар , аларның батырлыклары турында сөйләделәр. Яшь буынга аларны белергә, онытмаска тиеш икәнлеген, аларның язмышы белән кызыксынып яшәргә, бабаларының батырлыклары белән горурланырга, якты истәлекләренә тап төшермичә үрнәк булулары турында әйтелде. Аннары бергәләп һәйкәл янын чистартып, чүп чардан арындырып калдырдылар.

Тыл ветеранында кунакта.

Тиздән Бөек Җиңүнең 72 еллыгы. Шушы уңайдан Туймәт төп белем мәктәбенең 7 нче сыйныф укучылары Гамирова Рабига  әбидә булдылар. Алар Рабига әби белән сугыш чорында күргән авырлыкларны, Бөек Җиңүне якынайту өчен балалар куйган тылдагы хезмәтләре турында сөйләштеләр һәм дә инде йорт эәшләрендә бераз ярдәм дә иттеләр.

Проект "Сады Победы".

В рамках реализации федерального партийного проекта "Дом садовода - опора семьи", в Республике Татарстан стартует проект "Сады Победы".  В целях возрождения народной традиции, объединяющей несколько поколений граждан России, для передачи эстафеты памяти молодому поколению о Победе в Великой Отечественной войне учащиеся Туйметкинской основной школы  несколько лет тому назад посадили яблони и другие ягодные кустарники. Сегодня наш ягодно-фруктовый сад  уже плодоносит, каждое лето ребята угощаются сладкими дарами природы,  урожай собираем и заготавливаем на зиму, для витаминных напитков. 

Сугыш турында кино карадык...

Бөек Җиңүнең 72 еллыгына әзерлек уңаеннан мәктәбебездә күп төрле чаралар үткәрелә. 4 май көнне исә укучылар һәм укытучылар район мәдәният йорты оештырган “Осенью 1941-ого” исемле кинофильм карадылар. Дәһшәтле сугышның аерым мизгелләрен чагылдырган бу фильм балалар күңелендә тирән эз калдырды. Күз яшьләрен тыеп булмаслык тетрәндергеч күренешләр аша шул елларның нинди авыр, куркыныч булуын тагын бер кабат күздән кичерде укучыларыбыз. Сугыш кабатланмасын, илебездә тынычлык булсын, балалар елмаюы сүрелмәсен, дигән теләктә таралышты тамашачылар. Бу чараны оештыручы район вәкилләренә зур рәхмәтләребезне ирештерәбез.

Тантаналы митинг үтте.

8 май көнне Туймәт авыл халкы, авыл җирлегендәге оешма вәкилләре, Туймәт төп белем мәктәбе  коллективы һәм укучылары,  кайткан кунаклар авыл уртасында урнашкан Билгесез солдат һәйкәле янына җыелдылар.  Анда Бөек Җиңүнең 72 еллыгы уңаеннан  митинг оештырылды. 

Митингта чыгыш ясаучылар да, шушы олы бәйрәм белән котларга, иң җылы, изге теләкләрен җиткерергә теләүчеләр дә бихисап булды. Кызганыч, Туймәт авылында бүгенгесе көндә бер генә Бөек Ватан сугышы ветераны да калмады. Алар барысы да мәрхүмнәр. Авыр, ач-ялангач  сугыш елларын кичергән тыл хезмәткәрләренең дә рәтләре көннән-көн сирәгәя бара. Тантаналы митинг барышында әйтелгән барлык изге теләкләр, җылы сүзләр мәрхүм ветераннарның рухына дога булып барсын, ә исәннәрнең киләчәк тормышына бәхет, тыныч күк йөзе, гомернең булган кадәренә ныклы исәнлек бирсен иде дигән теләктә калабыз. 
[image: image7.jpg]



[image: image8.jpg]



Үлемсез полк акциясе.

Бүген Бөек Җиңү көнендә илебезнең барлык почмакларында "Үлемсез полк" акциясе үтте.  Туймәт авылында да сугыш кырында ятып калган, шушы авыр елларның барлык ачысын татыган тыл ветераннарының, илгә Җиңү алып кайту бәхете насыйп булган сугыш ветераннарының сүрәтләрен тотып яшь буын вәкилләре урамнардан атлады. Кечкенә генә авыл өчен дә әлеге тарихи чара зур күләмле булып чыкты. Сугыш һәм тыл батырларының каһарманлыгын  мәңгеләштерү, аларның исемнәрен киләчәк буыннарга тапшыру бик кирәкле һәм изге эш. 

Бөек Ватан сугышында җиңүнең 72 еллыгын 
район үзәгендә тантаналы төстә билгеләп үттеләр.
«Үлемсез полк» акциясе – 9 май бәйрәменең тагын бер күркәм традицияләренең берсе. Әлеге  акция елдан-ел киңрәк колач ала.Ветеран бабайларыбызның, әбиләребезнең, кардәшләребезнең рамга куелган фоторәсемнәрен кулларга күтәреп урамнар буйлап узу геройлар турында истәлекләрне саклап калырга ярдәм итә. Әлеге максаттан Туймәт  төп мәктәбе коллективы  укытучылары Чирмешәндә  «Үлемсез полк» акциясендә катнашып, әлеге изге гамәлебез белән сугышта катнашкан, яу кырында ятып калган туганнарыбызга олы хөрмәт хисләребезне белгерттек.

9 май көненең җылы, кояшлы булуы  барыбызны да бик сөендерде. Олы бәйрәмгә Ходай тәгаләнең бүләге, изге гамәлләребезне хуплавы булгандыр.

Ветераннар бик аз калды.

Кадерләрен белик аларның

Күргәннәрне тыңлап язып алыйк,

Тарихларга кертик даннарын.

Сугыштан соң бик күп сулар акты

72 тапкыр килә безгә яз,

72 тапкыр инде май кояшы

Сибә җиргә җылы, бирә наз!

Бәйрәм белән котлыйбыз!

Хөрмәтле ветераннар! Туймәт төп белем мәктәбе коллективы сезне Бөек Җиңүнең 72 еллыгы белән чын күңелдән котлый. Сезгә нык сәламәтлек, бәхетле картлык көннәре, күңел тынычлыгы телибез. Без сезнең батыр​лыклар белән горурланабыз, сокланабыз, сезгә дан һәм мәдхия җырлыйбыз һәм сезнең түземлегегез, сабырлыгыгыз алдында баш иябез.

Картаймагыз әле, ветераннар,

Картаймагыз, әй, тынгысыз җаннар!

Сезгә тиеш әле бик күп язлар,

Сезгә тиеш әле бик күп назлар.

